
Izvod iz biltena dnevnih događaja za protekla 24
sata

 

Za protekla 24 sata ( 14/15.11.2017.godine) iz oblasti
sprečavanja i otkrivanja kriminaliteta , na području
Hercegovačko-neretvanskog kantona , registrovano je 7   prijava (
na području Mostara 5, na području Neuma 1 i na području Konjica
1).

Iz oblasti javnog reda i mira  registrovan je jedan prekršaj i to na
području Prozora.

Iz oblasti bezbjednosti saobraćaja registrovano je 6
  saobraćajnih nezgoda i to na području Mostara 3, na području
Čapljine 1 i na području Jablanice 2 u kojima je jedno lice zadobilo
povrede neutvrđenog stepena dok je jedno lice zadobilo lakše
tjelesne povrede .

Od evidentiranih događaja izdvajamo:

-           14.11.2017.godine u PS Neum obratio se I.K.(1957) iz
Neuma i prijavio da mu je od strane NN lica iz stana ukraden
novac i zlatni nakit. Na licu mjesta izvršen uviđaj.

-      14.11.2017.godine u 16,05 sati PU Mostar je obaviještena
da u �rmi GP „Neretva“ u mjestu Rodoč , više lica krade
aluminijska krila od vrata i prozora. Na lice mjesta izašli su
pripadnici policije koji su u blizini pronašli vozilo marke „Ford“
u kojem su se nalazili ukradeni otvori. Tom prilikom u vozilu su
zatečena lica S.S.(1992), D.M.(1983) i M.M.(1981). Lica su
lišena slobode a o svemu je upoznat Odjel krim. policije kao i
tužilac.

-      U noći 14/15.11.2017.godine u 02,15 sati u PU Mostar se
obratio P.G.(1980) i prijavio da mu je ispred adrese stanovanja
u Ul.M.Pašića oštećeno vozilo marke „BMW X1“. Na lice mjesta
izašli su pripadnici policije te je utvrđeno da je na vozilu
nastalo više oštećenja usljed aktiviranja nepoznate
eksplozivne naprave . Lice mjesta je osigurano do dolaska
ekipe za uviđaj a o svemu je upoznat tužilac i Odjel krim.
policije.

-       14.11.2017.godine u 23,50 sati na magistralnom putu M-
6/1 , na Žovnici , dogodila se saobraćajna nezgoda u kojoj je
učestvovao B.M.(1997) upravljajući vozilom „VW Golf“ koji je
tom prilikom sletio s   puta. Isti je zadobio povrede
neutvrđenog stepena.

